
Azərbaycan ziyalılığı və ziyalısı

I  MƏQ$/Ə
=iyalı və ziyalılıq ənənəsi

Elə ölkələr vardır ki, ziyalılığın 
ənənəsi mövcuddur. Bu, yalnız ölkədə 
ziyalıların varlığı ilə izah olunmur. Tarix 
boyu çox qövmlərdə ziyalılar olmuşlar. 
Lakin elə toplumlar vardır ki, onlar daxi-
li intellektual potensialla yanaşı, özünün 
mənəvi, mədəni, əxlaqi, həyat tərzi və 
sosial kollektiv fəaliyyət xüsusiyyətləri 
ilə ziyalılığı kəsintisiz təcrübə prosesinə 
çevirə bilirlər. Bu toplumlarda intellektu-
al fəaliyyət qövmün praktiki həyat tərzi 
və sosial davranış modelləri ilə tarixi za-
man-məkan birliyində vəhdət təşkil edir. 

Burada artıq cəmiyyətin özünü təşkil 
etməsi ilə özünü yaratması fəlsəfələrinin 
tənqidi (və ya kritik) münasibətlərinin 
“metafəlsəfəsi” aktuallaşır. Yəni toplum 
(kollektiv mövcudat kimi) o zaman ziya-
lılıq ənənəsinə malik olur ki, intellektual 
fəaliyyətlə sosial həyat arasında vəhdəti 
praktikada hər zaman təcrübədən ke-
çirə bilir. Bu anlamda ziyalılıq ənənəsi 
özünəməxsus keyfiyyətləri və funksio-
nal özəllikləri olan kollektiv şüuri təcrü-
bə prosesidir. 

Məhz bu anlamda “intellektual fəa-
liyyət fəlsəfəsi” ilə “sosial davranış 
modelləri fəlsəfəsi”nin qarşılıqlı tənqidi 
münasibətlər müstəvisində “metafəl-
səfə” yarada bilən qövmün ziyalılıq 
ənənəsi formalaşır. Sırf konseptual id-
raki prizmada bu, obrazlı desək, “dər-
ketmənin dərkedilməsi”, “fəlsəfənin fəl-
səfəsi” və ya cəmiyyətin bəşəri intellekt 
potensialı ilə milli intellekt potensialının 
məntiqi-rasional və “emosional-duyğu-
sal” (hər bir situasiyanı kollektiv olaraq 
daxili yaşantı kimi anlamaq) sintezinə 
nail olmaq deməkdir. 

=iyalılıq nümunəsi
=iyalılıq ənənəsi bütövlükdə qöv-

mün mövcudluğunun bütün sferalarına 
fundamental təsir edir. Onu faktiki ola-
raq yaradır və bu prosesin kəsintisiz ol-
masını təmin edir. Əgər ziyalılıq ənənəsi 
yoxdursa, bu funksiyanı başqa faktor-
lar yerinə yetirir ki, ayrı-ayrı qövmlər 
də bir-birindən bu meyar üzrə fərqlənə 
bilirlər. O baxımdan mühüm tezislər-
dən biri belədir: ziyalılıq ənənəsi ta-
rixi zaman kontekstində konkret ziyalı 
nümunəsi formalaşdırır. Bu mənada 
“universal ziyalılıq” bəşəri miqyasda 
abstrakt var ola bilən fenomendir. Onun 
konkret və praktiki təzahür üsulu hər bir 
xalqın özünəməxsus ziyalı nümunəsi 
yetişdirməsi ilə bağlıdır. Yəni bir qədər 
də ümumiləşdirsək, hər bir cəmiyyətdə 
tarixi dövrün zaman-məkan kontinuu-
munda mövcudolma özəllikləri ziyalılıq 
nümunələrini aktuallaşdırır və reaktual-
laşdırır (təkrar-təkrar aktual edir).

Əgər bu konseptual yanaşmanı qə-
bul etsək, özlüyündə bir tezis meydana 
gəlir: hər bir cəmiyyət ziyalılıq ənənə-
si çərçivəsində ziyalıya hörmət (və ya 
sayğı) örnəyi yaratmalıdır. Başqa halda 
ziyalılıq ənənə olmur və ziyalı kollektiv 
birgəyaşam mühitində üzərinə düşən və-
zifələri (ictimai, tarixi, mədəni, mənəvi, 
əxlaqi funksiyaları) yerinə yetirə bilmir. 
Bu halda ziyalının intellekti və mənəvi 
dünyası “inciyir”. Özünü ziyalı kimi tam 
qiymətləndirə bilmir və deməli, yaratma 
passionarlığı minimuma enir. Onun bü-
tövlükdə ictimai mühitə təsiri dağınıq, 
yayğın və səmərəsiz xarakter alır. Bu 
zaman cəmiyyət səviyyəsində iki arzuo-
lunmaz hal meydana gəlir. 

Birincisi, ziyalı ilə sosiumun aktual 
gündəmi arasında uçurum yaranır – zi-
yalı üçün “zahidlik donu biçilir”. Bu 
mövqeyə sıxışdırılmış ziyalı intellektu-
al və mənəvi “dəyanti”ni, azad düşüncə 
qüdrətini itirir. Nəticədə şairin dediyi 
olur: “zahidin bir barmağın kəssən dö-
nüb haqdan qaçar”, amma “gerçək aşiqi 
sərpa soyarlar, ağrımaz”� Yəni toplum 

kollektiv mövcudat kimi böyük dərəcədə 
“gerçək aşiqlik” meyarlarını itirə bilir. 

İkincisi, bütövlükdə qövmün ziyalı-
lıq ənənəsi (əsl ziyalı yetişdirmək funk-
siyası da bura daxildir) ciddi zərər görür. 
Onun ən fəlakətli mərhələsi ziyalının 
özünü ictimai faydasız hesab etməsi 
anından başlayır. 

Tarix hər bir xalqı ziyalılıq ənənə-
sini saxlamaqda sınağa çəkir. Cəmiyyət 
yuxarıda vurğuladığımız iki xüsusiyyət 
arasında “var-gəl” edir. =iyalı ənənəsi 
güclü olan toplum həmişə məsələni zi-
yalılıq ənənəsinin inkişafı xeyrinə seçir. 
Deməli, ziyalılıq üçün də seçim anı elə 
həqiqət anıdır� 

İndi Azərbaycan cəmiyyəti üçün də 
bu seçim anı (həqiqət anı) gəlmişdir. 
İki yol vadır: birincisi, azərbaycanlılar 
kollektiv mövcudat kimi ya öz ziyalılıq 
ənənələrinə sahib çıxmalı, ikincisi, ya 
da sahib çıxmalıdırlar� Bu, tərəfkeşlik 
və pafos deyildir – Azərbaycanda möv-
cud olan ziyalılıq ənənəsinin tarixindən, 
mahiyyətindən, özəlliklərindən və onun 
cəmiyyətdə yerinə yetirdiyi funksiya-
ların ümumi məntiqindən qaynaqlanan 
praqmatik seçimdir. Obrazlı desək, “iki 
seçimin bir seçimdə vəhdəti” – biz bəşə-
ri təsiri olan inkişaf nümunəsini seç-
məyə Tanrıdan məhkumuq� Türklər ilahi 
ədaləti, nizamı və aydınlığı Yer üzündə 
yaymağa müvəkkildirlər� Sadəcə, Oğuz-
namələrə baxın�   

=iyalılıq ənənəsi
Hər bir ölkənin özünəməxsus elmi 

tədqiqat ənənəsi, təcrübəsi və alimin 
araşdırma “mədəniyyəti” ilə yanaşı, zi-
yalının sosial davranış standartları və 
onların cəmiyyət tərəfindən qəbul edil-
məsi özəlliyi də vardır. Bundan başqa, 
elmi tədqiqatla təhsil arasında hər bir 
ölkə üçün xüsusi təcrübə yaranır. Azər-
baycanda elmi tədqiqatlar modeli yunan 
elmi-məntiqi xüsusiyyətlərlə yerli elmi, 
fəlsəfi və mədəni araşdırma ənənəsinin 
sintezində formalaşmışdır. 

Bu zaman, ümumiyyətlə, şərq fəlsə-
fi-elmi düşüncə mədəniyyəti ilə yunan 
elmi təfəkkür nümunəsinin fərqli tarixi 
dönəmlərdə müxtəlif münasibətləri özü-
nü göstərmişdir. İslamın Azərbaycanda 
qəbulundan sonra bu münasibətlər yeni 
çalarlar almışdır. 

Bu, daha çox təhsil almaq xüsusiy-
yətlərində özünü göstərmişdir. Təhsil 
həm institutlaşma (yəni təhsil almaq 
strukturunun yaradılması), həm də prak-
tiki istifadə üsullarında ifadə olunmuş-
dur. Nəticədə Azərbaycanda özünəməx-
sus ziyalılıq ənənəsinin idraki, elmi, 
alınan biliklərin tətbiqi praktikası forma-
laşmışdır. Bunların fonunda elm-təhsil 
münasibətləri ziyalılığın ənənəvi hal al-
masında prinsipial rol oynamışdır. 

Azərbaycan ziyalılığında məsələ-
nin başqa mühüm tərəfini ziyalının so-
sial-mədəni və mənəvi-əxlaqi davranış 
nümunələrinin olduqca əhəmiyyətli fak-
tor sayılması ilə bağlıdır. Əlbəttə, bütün 
cəmiyyətlərdə alimlik və müəllimliklə 
sosial-psixoloji davranış nümunəsi ara-
sında sıx bağlılıq mövcud olmuşdur. 

Lakin Azərbaycanda türk və müsəl-
man mədəniyyətinin təmsilçisi kimi 
mənəviyyata və əxlaqa ayrıca qiymət 
verilmişdir. Azərbaycan ziyalısı mütləq 
mənəviyyat, əxlaq və müdriklik nü-
munəsi olmalıdır. Bu fəzilətlilik şərti əs-
rlərdir ki, Azərbaycan ziyalılığının əsas 
faktorlarından biri kimi qəbul edilir. 

Beləliklə, Azərbaycan ziyalılıq 
ənənəsində elmi yaradıcılıq passionarlı-
ğı ilə mənəvi-əxlaqi və sosial-psixoloji 
davranış normalarının özünəməxsus 
münasibətlər sistemi mövcud olmuşdur. 
Bu məqamı Azərbaycanda akademik 
tədqiqatlar ənənəsini formalaşdıran və 
uyğun tədqiqat institutlaşmasının ana 
xəttini təşkil edən akademiyaların yara-
dılması prosesi fonunda izah edək. Çün-
ki bu zaman təhsildə uğur əldə edən in-

sanların akademik tədqiqata baş vurması 
xüsusi ziyalılıq nümunəsi yaratmışdır. 

İndi Azərbaycan ziyalılığını, obraz-
lı desək, “akademik ziyalılıq” nümunə-
sindən kənar təsəvvür etmək mümkün 
deyildir. Bir daha vurğulamaq istərdik 
ki, bu, şərti fərqləndirmədir və əsas 
məqsəd təhsillə elmin ölkəmizdə özəl 
sıx qarşılıqlı əlaqəsindən formalaşan 
ziyalılıq ənənəsində müəllim-akademik 
tandemi vahid obrazın ayrılmaz atribut-
larıdırlar. 

Eyni zamanda, “akademik ziyalı-
lığın” bir inkaredilməz əlaməti vardır 
– akademikliyi müəllimlik yetişdirir. 
Elmi dərəcəsindən asılı olmayaraq, hər 
bir alimi yetişdirən təhsildir, onun şərəf-
li, qayğıkeş və həmişə önlərində baş 
əyəcəyimiz müəllimlərdir� Bizlər orta 
məktəbdəki müəllimlərimizi (mənim 
üçün müqəddəs olan: Səməd Qurbano-
vu, Mahmud Məmmədovu, İmamhü-
seyn Ömərovu, Təhminə Ömərovanı və 
başqalarını), “Arif babayevləri, Maarif 
əkbərovları, Qəmbər namazovları, camal 
mustafayevləri” və elm, davranış, əxlaq, 
mənəviyyat, düzlük, doğruluq öyrəndi-
yimiz minlərlə ziyalılarımızı əsla unut-
madıq və unutmayacağıq� 

Lakin “akademik ziyalılığı”n da 
özünəməxsus anlamı, duyğusu və zövqü 
vardır. Bunu Azərbaycanda tarixən aka-
demik institutlaşmanın, onun cəmiyyətə 
və hətta tarixin müəyyən dönəmlərində 
geniş mədəniyyət və geosiyasət məka-
nına təsirlərinin özəlliklərindən görə 
bilərik. Bu tezisin işığında indi Azərbay-
canda akademik institutlaşmanın yaran-
ması və təkamülü xüsusiyyətlərinə nəzər 
salaq.   

Milli akademiya ənənəsi 
Çoxlu sayda mənbələrdə yazılır ki, 

Bizansda akademiyalar ləğv ediləndən 
sonra (V əsrdə Edessa, VI əsrdə Afina 
akademiyaları ləğv edilmişdir) Azərbay-
canın indiki coğrafi-mədəni məkanında 
çoxlu sayda akademiyalar meydana gəl-
mişdir. Qədimdən Azərbaycanın coğra-
fi-mədəni məkanında folklor, ədəbiyyat, 
fəlsəfə, riyaziyyat, etika, coğrafiya, fizi-
ka, kimya, tibb və s. elm sahələri möv-
cud olmuşdur. Onlar institusional səviy-
yədə bir-biri ilə qarşılıqlı əlaqədə inkişaf 
etmişlər.

IX əsrdə Bağdad Akademiyasının 
meydana gəlməsi Azərbaycanda da el-
min inkişafına təkan vermişdir. Həmin 
Akademiyada müxtəlif elm sahələri öy-
rənilirdi. Orta əsrlərdə Ərdəbil, Təbriz, 
Xoy, Naxçıvan, ùamaxı, Marağa, Ur-
miyədə və digər şəhərlərdə elmi mərkəz-
lər yaradılmışdır. Nəsirəddin Tusinin 
Marağa rəsədxanası dünyada məşhur idi. 
Orada müxtəlif ölkələrdən gəlmiş insan-
lar elm öyrənir və vətənlərində T.Tusi 
rəsədxanasının elmi tədqiqat ənənəsini 
davam etdirirdilər. 

N.Tusinin elmi mərkəzi akademik 
tədqiqatın şərtləri daxilində fəaliyyət 
göstərirdi. Orada indi akademik fəaliyyət 
üçün lazım olan elmi-metodoloji və mad-
di-texniki struktur mövcud idi. Nəsirəd-
din Tusinin təşkil etdiyi alimlər yığıncağı, 
müasir dildə desək, akademiyanın rəyasət 
heyəti Təbriz şəhərində yerləşirdi. Ayrıca 
şəhərcikdə tələbələr və tədqiqatçılar üçün 
şərait yaradılmışdı. 

Xaqani ùirvani, Nizami Gəncəvi, 
Fələki ùirvani, Fazil ùirvani, Əminəddin 
Müzəffər Təbrizi, Müxdəsəddin Səlmasi 
və başqalarının çox dəyərli əsərlərinin 
meydana gəlməsində akademik ənənə-
nin ciddi rolu olmuşdur. 

ùamaxı akademiyası müasir Azər-
baycan Respublikasının coğrafi-mədəni 
məkanında ilk akademiya kimi göstəri-
lir. Onu Ömər Osman oğlu yaratmışdı. 
O, Azərbaycan alimi və həkimi kimi 
tanınmışdı. ùamaxı akademiyasının 
tərkibində ciddi araşdırmalar aparılan 
tibbi məktəb mövcud idi. Orada xarici 
tədqiqatçıların da çalışdığı haqqında in-
formasiyalar vardır. 

ùamaxı akademiyasında Ömər Os-
man oğlu xarici mühitin faktorlarının 
insan fiziologiya və patologiyasında tə-
sirinin öyrənilməsinə çox geniş yer ve-
rirdi. Mənbələrdə yazırlar ki, bunların 
içərisində Günəşin təsirindən o qədər 
danışmışdır ki, onun doğulduğu yer indi 
də “Dədə Günəş” adı ilə məşhurdur. 

XIII əsrdə Təbrizdə elmlər akademi-
yası yaradılır. Onu Azərbaycan tarixçisi 
və məşhur həkimi Rəşidəddin yaratmış-
dı. Təbriz akademiyasında müxtəlif 
ölkələrdən - Çin, Misir, Hindistan və bir 
sıra Avropa ölkələrindən olan tədqiqatçı-
lar çalışırdı. 

Tədqiqatçılar vurğulayırlar ki, “bu 
akademiyanın idarələrinin hamısı Təbri-
zin yaxınlığındakı “Rübe-Rəşidi” (“Rə-
şidi kvadratı”) adlanan ərazidə yerləşirdi. 
Bu akademiyanın xarabalıqları indi də 
həmin yerdə durur. Burada o zaman alim-
lər küçəsi, alimlər evi, alimlərin işləməsi 
üçün geniş laboratoriyalar və s. mövcud 
idi. Bu akademiyada əsas yeri tibb, əc-
zaçılıq, botanika tutmuşdur... Rəşidəddin 
Azərbaycan alimlərinə böyük qiymət ve-
rirdi. O, yazırdı ki, Aristotel və Platonun 
öz dövrləri var idi. İndi isə başqa dövr-
dür” (mənbə: Orta Əsrlər şərqində elm 
akademiyaları).  

XV-XVIII əsrlərdə də Azərbaycan-
dakı akademiyalar fəaliyyətlərini davam 
etdirmişdir. Həmin dövrdə Əbdürrəşid 
Bakuvinin elmi fəaliyyəti çox səmərəli 
olmuşdur� ölkənin coğrafiyası və təbiəti 
ilə bağlı qiymətli məlumatlar vermişdir.

Azad edilmiș ərazilərin “yașıl” gələcəyi 
7əmiz enerji isWehsalı Eölgənin diroəlişində 

və Wərəqqisində önəmli rol oynayacaq
İşğaldan azad edilmiş ərazilər $zərbaycanın iqtisadi gələcəyinə dair yeni baxışların 

formalaşdığı əsas məkana çevrilməkdədir. 3ostmünaqişə dövründə bu regionların 
bərpası təkcə fiziki infrastrukturun yenidən qurulması deyil, eyni zamanda, tamamilə 
yeni iqtisadi modelin tətbiqi anlamına gəlir. Bu modelin mərkəzində isə “yaşıl enerji” 
dayanır. 
Qarabağ və ùərqi =əngəzurun “yaşıl enerji 

zonası” kimi mövqeləndirilməsi texniki baxımdan 
əsaslandırılmış qərar olsa da, məsələ təkcə günəş 
panelləri və külək stansiyalarının quraşdırılması ilə 
məhdudlaşmır. Əsas çağırış texnoloji potensialdan 
iqtisadi idarəetmə mərhələsinə keçidin təmin olun-
masıdır. Bu mənada “yaşıl enerji” artıq sadəcə tex-
niki layihə deyil – iqtisadi institutdur və onun uğuru 
institusional keyfiyyətdən asılıdır.

Azad edilmiş ərazilərin bərpası prosesi Azər-
baycanda son illərin ən irimiqyaslı dövlət investi-
siya proqramlarından birinə çevrilib. Bu regionlara 
yönəldilən daxili investisiyalar təkcə dağıdılmış 
infrastrukturun bərpasını deyil, eyni zamanda, yeni 
iqtisadi modelin – xüsusilə “yaşıl enerji” əsaslı in-
kişaf strategiyasının formalaşdırılmasını hədəfləyir. 
Son 5 il ərzində azad edilmiş ərazilərin bərpası və 
yenidən qurulması üçün dövlət büdcəsindən 22 
milyard manatdan artıq vəsait ayrılıb. Bu isə orta 
hesabla ildə, təxminən, 4–4,5 milyard manat daxili 
investisiya deməkdir. Dövlət başçısı İlham Əliyev 
bu vəsaitlərin əhəmiyyətini dəfələrlə vurğulayaraq 
bildirib ki, söhbət yalnız bərpa işlərindən deyil, 
gələcək onilliklər üçün iqtisadi baza yaradan stra-
teji yatırımlardan gedir. 

Hazırkı mərhələdə “yaşıl enerji” layihələrinin 
rəsmi təqdimatı əsasən texniki göstəricilərə – qu-
raşdırma gücünə, istehsal potensialına və enerji 
balansına töhfəsinə fokuslanır. Bu yanaşma la-
yihələrin ilkin mərhələsi üçün tamamilə əsaslan-
dırılmışdır və beynəlxalq təcrübədə də geniş tətbiq 
olunur. Çünki bərpaolunan enerji sektorunun for-
malaşmasının başlanğıc mərhələsində əsas prioritet 
texniki imkanların yaradılması və sistemin daya-
nıqlı işləməsinin təmin edilməsidir. 

Avropa İttifaqı ölkələrində, ABù-da və bir sıra 
Asiya dövlətlərində “yaşıl enerji” layihələri təkcə 
enerji siyasətinin aləti deyil, eyni zamanda, regio-
nal inkişaf və fiskal dayanıqlılıq mexanizmi kimi 
qiymətləndirilir. Bu ölkələrdə layihələrin texniki 
göstəriciləri ilə yanaşı, onların iqtisadi təsirini öl-
çən modellər də tətbiq olunur və bu nəticələr gələ-
cək investisiya qərarlarının formalaşmasında mü-
hüm rol oynayır.

Azad edilmiş ərazilərimizdə “yaşıl enerji” la-
yihələrinin həyata keçirilməsi bu baxımdan xüsu-
si imkanlar yaradır. Layihələr sıfırdan qurulduğu 
üçün texniki və iqtisadi meyarların paralel şəkildə 
formalaşdırılması mümkündür. Bu isə “yaşıl ener-
ji”nin yalnız enerji istehsalı mənbəyi kimi deyil, 
yerli dəyər yaradan, iqtisadi aktivliyi stimullaşdıran 
və uzunmüddətli fiskal potensial formalaşdıran ins-
titusional mexanizm kimi inkişafına şərait yaradır.

Bu sahədəki layihələrdə kapital-investisiya 
tutumluluğu baxımından da fərqli mənzərə möv-
cuddur. Günəş enerjisi layihələri nisbətən aşağı is-
tismar xərcləri ilə seçilsə də, ilkin mərhələdə ciddi 
kapital qoyuluşu tələb edir. Külək enerjisi layihələ-
rində relyef, logistika və şəbəkəyə qoşulma xərcləri 
investisiya risklərini artırır. 

Hidroenerji layihələri isə daha uzunmüddətli 
geri dönüş dövrü ilə xarakterizə olunur və güc-
lü institusional planlaşdırma tələb edir. Məhz bu 
nöqtədə əsas problem üzə çıxır: “yaşıl enerji” la-
yihələri texniki layihə kimi sürətlə irəliləsə də, iqti-
sadi institut kimi hələ formalaşma mərhələsindədir. 
İnvestisiyaların həcmi böyükdür, potensial yüksək-
dir, lakin iqtisadi nəticələrin ölçülməsi və idarəetmə 
mexanizmlərinin yetkinliyi bu potensialla adekvat 
deyil.

Beynəlxalq təcrübə göstərir ki, “yaşıl enerji” 
layihələrinin iqtisadi dəyərləndirilməsi təkcə qu-
raşdırma gücü və istehsal həcmi ilə məhdudlaşmır. 
Qabaqcıl ölkələrdə bu layihələr uzunmüddətli in-
vestisiya kimi qiymətləndirilir və onların yaratdığı 
əlavə dəyər, fiskal töhfə və regional inkişaf effekti 
xüsusi göstəricilər əsasında ölçülür. Məhz bu ya-
naşma “yaşıl enerji”ni texniki layihədən iqtisadi 
inkişaf institutuna çevirən əsas amil hesab olunur.

Son onillikdə “yaşıl enerji” texnologiyalarının 
investisiya tutumluluğunda mühüm dəyişikliklər 
baş verib. “International Energy Agency”nin mə-
lumatlarına görə, günəş enerjisi üzrə 1 meqavat 
quraşdırma gücünün orta kapital dəyəri 2010-cu 
illərin əvvəlləri ilə müqayisədə təxminən �0–70 
faiz azalıb. Külək enerjisi sahəsində isə bu azalma 
40–50 faiz civarındadır. Bu tendensiya texnoloji in-
kişaf, istehsal miqyasının genişlənməsi və təchizat 
zəncirlərinin optimallaşdırılması ilə əlaqələndirilir. 
Nəticədə “yaşıl enerji” layihələrinin giriş baryerləri 
xeyli zəifləyib.

Eyni zamanda, “yaşıl enerji” layihələrinin istis-
mar mərhələsində maliyyə göstəriciləri daha sabit 
xarakter daşıyır. Dünya Bankının qiymətləndirmələ-
rinə əsasən, günəş və külək enerjisi obyektlərinin 
əməliyyat və texniki xidmət xərcləri ənənəvi enerji 
mənbələri ilə müqayisədə orta hesabla 20–30 faiz 
daha aşağıdır. Bu, layihələrin uzunmüddətli maliyyə 
səmərəliliyini artırmaqla yanaşı, enerji qiymətlərinin 
proqnozlaşdırıla bilməsinə də şərait yaradır. 

Beynəlxalq təcrübədə xüsusi diqqət yetirilən 
göstəricilərdən biri də “yaşıl enerji” investisiya-
larının yaratdığı iqtisadi multiplikativ effektdir. 
Avropa ölkələrində aparılan hesablamalar göstərir 
ki, bərpaolunan enerji sektoruna yatırılan hər 1 
avro investisiya orta hesabla 1,5–2 avro həcmində 
əlavə iqtisadi aktivlik formalaşdırır. Bu əlavə dəyər 
əsasən tikinti işləri, yerli material və xidmətlərin 

istifadəsi, logistika, mühəndislik və texniki xidmət 
sahələrində yaranır.

Məşğulluq göstəriciləri də “yaşıl enerji” la-
yihələrinin sosial-iqtisadi əhəmiyyətini artıran 
mühüm amillərdəndir. “International ReneZable 
Energy Agency” (IRENA) məlumatlarına görə, 
bərpaolunan enerji sektoru son illərdə dünyada ən 
sürətlə artan məşğulluq sahələrindən biridir. Qlo-
bal miqyasda bu sektorda çalışanların sayı son on 
ildə təxminən iki dəfədən çox artıb. Xüsusilə re-
gionlarda həyata keçirilən layihələr yerli kadrların 
hazırlanması və uzunmüddətli məşğulluğun təmin 
edilməsi baxımından effektiv hesab olunur.

Proqnozlara görə, “yaşıl enerji” obyektlərinin 
istismara verilməsi ilə azad edilmiş ərazilərdə iqti-
sadi dövriyyə tədricən genişlənəcək, daimi məşğul-
luq formalaşacaq və regionlara qayıdış prosesinin 
iqtisadi əsasları möhkəmlənəcək. Enerji təminatı-
nın stabil olması bu əraziləri yalnız yaşayış üçün 
deyil, istehsal və sahibkarlıq üçün də cəlbedici edə-
cək. Nəticədə bölgələr “bərpa olunan ərazi” statu-
sundan çıxaraq fəal iqtisadi subyektə çevrilə bilər.

Ölkə miqyasında proqnoz isə daha genişdir. 
“Yaşıl enerji” layihələrinin azad edilmiş ərazilərdə 
cəmlənməsi Azərbaycanın ümumi enerji balansında 

struktur dəyişikliklərinə gətirib çıxara bilər. Orta və 
uzunmüddətli perspektivdə bərpaolunan mənbələ-
rin payının artması enerji təhlükəsizliyini güclən-
dirəcək, enerji istehsalında riskləri azaldacaq və 
makroiqtisadi sabitliyə töhfə verəcək.

Azad edilmiş ərazilərdə “yaşıl enerji” layihələ-
rinin uğurla və vaxtında həyata keçirilməsi təkcə 
texniki imkanlardan deyil, daha çox uyğun insti-
tusional və investisiya mühitinin formalaşdırılma-
sından asılıdır. Mövcud mərhələdə əsas çağırış bu 
layihələrin icrasını sürətləndirəcək, eyni zamanda, 
daxili və xarici investorlar üçün cəlbediciliyi artı-
racaq mexanizmlərin ardıcıl şəkildə tətbiq olunma-
sıdır.

İlk növbədə, “yaşıl enerji” sahəsində aydın və 
proqnozlaşdırılan qaydalar sistemi mühüm əhəmiy-
yət daşıyır. Beynəlxalq təcrübə göstərir ki, investor-
lar üçün əsas məsələ təkcə güzəştlərin mövcudluğu 
deyil, qaydaların uzunmüddətli sabitliyidir. Tarif 
formalaşması, şəbəkəyə qoşulma şərtləri və müqa-
vilə öhdəlikləri əvvəlcədən aydın müəyyənləşdiril-
dikdə layihələrin maliyyələşdirilməsi daha sürətli 
baş tutur. Bu baxımdan “yaşıl enerji” üzrə vahid və 
şəffaf tənzimləmə çərçivəsinin gücləndirilməsi icra 
tempinə birbaşa təsir göstərə bilər.

İkinci mühüm istiqamət investisiya təşviqlə-
rinin hədəfli şəkildə tətbiqidir. “yaşıl enerji” la-
yihələri üçün vergi və gömrük güzəştlərinin layihə-
nin həyat dövrünə uyğun differensiallaşdırılması, 
xüsusilə ilkin mərhələdə kapital xərclərini azaldan 
mexanizmlərin genişləndirilməsi investor risklərini 
əhəmiyyətli dərəcədə aşağı sala bilər. Bu yanaşma 
təşviqləri fiskal yük kimi deyil, uzunmüddətli iqti-
sadi gəlir yaradan alət kimi dəyərləndirməyə imkan 
verir.

Xarici investisiyaların cəlbi baxımından döv-
lət–özəl tərəfdaşlığı mexanizmlərinin daha funk-
sional hala gətirilməsi xüsusi əhəmiyyət kəsb edir. 
Beynəlxalq investorlar üçün risklərin bölüşdürül-
məsi, gəlir mexanizmlərinin aydınlığı və müqavilə 
sabitliyi əsas qərar meyarlarıdır. Bu sahədə stan-
dartlaşdırılmış müqavilə modellərinin tətbiqi və 
institusional zəmanət mexanizmlərinin gücləndiril-
məsi layihələrin reallaşma müddətini qısalda bilər.

Eyni zamanda, “yaşıl enerji” layihələrinin ma-
liyyələşdirilməsində beynəlxalq maliyyə institutları 
və yaşıl fondlarla əməkdaşlığın genişləndirilməsi 
mühüm sürətləndirici amil ola bilər. Bu qurumların 
iştirakı təkcə əlavə maliyyə resursu deyil, həm də 
layihələrə beynəlxalq etimad və reputasiya qazan-
dırır. Bu isə öz növbəsində digər investorların cəlb 
olunmasını asanlaşdırır.

İnvestisiya cəlbediciliyinin artırılmasında daha 
bir vacib məqam layihələrin iqtisadi nəticələrinin 
əvvəlcədən ölçülməsi və təqdim edilməsidir. Poten-
sial investorlar üçün layihənin texniki gücü ilə ya-
naşı, onun əlavə dəyər yaratma potensialı, büdcəyə 
töhfəsi və uzunmüddətli gəlirliliyi barədə aydın 
təsəvvürün formalaşdırılması mühüm rol oynayır. 
Bu baxımdan, “yaşıl enerji” layihələri üzrə iqtisadi 
təsir qiymətləndirmələrinin genişləndirilməsi in-
vestisiya qərarlarını sürətləndirə bilər.

1əhayət, institusional baxımdan “yaşıl enerji” 
layihələrinin icrasına cavabdeh olan strukturlar ara-
sında koordinasiyanın gücləndirilməsi xüsusi əhə-
miyyət daşıyır. Qərarların operativ qəbulu, icazə 
prosedurlarının sadələşdirilməsi və “vahid pən-
cərə” prinsipinin geniş tətbiqi layihələrin reallaşma 
müddətini əhəmiyyətli dərəcədə qısalda bilər.

Beləliklə, “yaşıl enerji” layihələrinin həyata 
keçirilməsinin sürətləndirilməsi yalnız əlavə ma-
liyyə resursları ilə deyil, daha ağıllı idarəetmə, 
məqsədyönlü təşviqlər və etibarlı investisiya mühiti 
ilə mümkündür. Bu tədbirlərin ardıcıl tətbiqi azad 
edilmiş əraziləri “yaşıl enerji” üzrə regional cazi-
bə mərkəzinə, ümumilikdə isə Azərbaycanın bey-
nəlxalq yaşıl investisiya xəritəsində daha görünən 
mövqeyə çıxmasına şərait yarada bilər.

